
“Татарстан Республикасы территориясендә алкоголь продукциясен ваклап сату вакытына, шартларына һәм урыннарына карата өстәмә чикләүләр һәм Татарстан Республикасының кайбер закон актларының үз көчләрен югалтуын тану турында” Татарстан Республикасы Законының 2 статьясына үзгәрешләр кертү хакында” Татарстан Республикасы законы проектына

АҢЛАТМА
“Татарстан Республикасы территориясендә алкоголь продукциясен ваклап сату вакытына, шартларына һәм урыннарына карата өстәмә чикләүләр һәм Татарстан Республикасының кайбер закон актларының үз көчләрен югалтуын тану турында” Татарстан Республикасы Законының 2 статьясына үзгәрешләр кертү хакында” Татарстан Республикасы законы проекты “Татарстан Республикасы территориясендә алкоголь продукциясен ваклап сату вакытына, шартларына һәм урыннарына карата өстәмә чикләүләр һәм Татарстан Республикасының кайбер закон актларының үз көчләрен югалтуын тану турында” 2015 елның 6 мартындагы 10-ТРЗ номерлы Татарстан Республикасы Законын (алга таба – ТР Законы) федераль законнарга туры китерү максатларында эшләнде.
“Этил спирты, алкоголь продукциясе һәм спиртлы продукция җитештерүне һәм аларның әйләнешен дәүләт тарафыннан җайга салу турында һәм алкоголь продукциясен куллануны (эчүне) чикләү хакында” Федераль законга һәм Россия Федерациясенең аерым закон актларына үзгәрешләр кертү хакында” 2016 елның                   3 июлендәге 261-ФЗ номерлы Федераль закон (алга таба – 261-ФЗ номерлы Закон) белән “Этил спирты, алкоголь продукциясе һәм спиртлы продукция җитештерүне һәм аларның әйләнешен дәүләт тарафыннан җайга салу турында һәм алкоголь продукциясен куллануны (эчүне) чикләү хакында” 1995 елның 22 ноябрендәге 171-ФЗ номерлы Федераль законга (алга таба – Федераль закон) үзгәрешләр кертелде, алар нигезендә Федераль законның алкоголь продукциясен ваклап сатуга карата махсус таләпләр билгели торган 16 статьясы яңа редакциядә бәян ителде, шулай ук Федераль законның терминологиясе үзгәртелде.
Тиешле үзгәрешләрне ТР Законына да кертергә кирәк.

Федераль законның 16 статьясындагы 5 пункты нигезендә алкоголь продукциясен ваклап сатуны вакыт ягыннан чикләүдән чыгару очраклары билгеләнгән. Федераль законның күрсәтелгән нигезләмәләре оешмалар, крестьян (фермер) хуҗалыклары, авыл хуҗалыгы товарлары җитештерүчеләр дип таныла торган индивидуаль эшкуарлар тарафыннан җәмәгать туклануы хезмәте күрсәтелгәндә мондый оешмалар, крестьян (фермер) хуҗалыклары, индивидуаль эшкуарлар тарафыннан  алкоголь продукциясен ваклап сату, индивидуаль эшкуарлар тарафыннан сыраны һәм сыра эчемлекләрен, сидрны, пуарены, әче балны ваклап сату, шулай ук пошлинасыз сату кибетләрендә алкоголь продукциясен ваклап сату очракларына таралмый.
Федераль законга туры китерү максатларында ТР Законының 2 статьясындагы             1 пунктына тиешле төгәлләштерүләр кертелә.

Федераль законның 16 статьясындагы 4 пункты нигезендә (261-ФЗ номерлы Закон редакциясендә) җәмәгать туклануы хезмәте күрсәтелгәндә алкоголь продукциясен ваклап сату килүчеләргә хезмәт күрсәтү залы булган җәмәгать туклануы объектларында гына рөхсәт ителә (рестораннар, барлар, кафелар, ашханәләр, закусочныйлар). Шуңа бәйле рәвештә, ТР Законының 2 статьясындагы 2 пунктына тиешле үзгәреш кертелә, аның белән 1 майдан алып 1 октябрьгә кадәрге чорда сезонлы (җәйге) кафеларда алкоголь продукциясен ваклап сатканда килүчеләргә хезмәт күрсәтү залы булу таләбе билгеләнә. Шулай ук күрсәтелгән стационар булмаган җәмәгать туклануы объектларында ваклап сатуга рөхсәт ителгән алкоголь продукциясе ассортименты киңәйтелә, аңа сидр, пуаре һәм әче бал кертелә. ТР Законының гамәлдәге редакциясе күрсәтелгән объектларда сыраны һәм сыра эчемлекләрен ваклап сатуны гына рөхсәт итә.
Моннан тыш, Федераль законның күрсәтелгән нормасы белән җәмәгать туклануын оештыру объектларында җәмәгать туклануы хезмәте күрсәтелгәндә алкоголь продукциясен ваклап сатуга таләп билгеләнә – бу очракта алкоголь продукциясен ваклап сату сатучының кулланучы савытын ачу шарты белән генә рөхсәт ителә. Шуңа бәйле рәвештә, ТР Законының 2 статьясындагы 4 пункты әлеге нормага туры китерелергә тиеш.

Шәһәр җирлекләрендә урнашкан, гомуми мәйданы 50 квадрат метрдан ким булган җәмәгать туклануы объектларында алкоголь продукциясен ваклап сатуга чикләүне саклау максатларында, ул Федераль закон нигезендә 2017 елның 31 мартына кадәр гамәлдә, закон проекты белән ТР Законына тиешле норма кертелә (2 статьядагы 4 пунктының проекты).
Шулай ук ТР Законында кулланыла торган терминнар Федераль закондагы терминнарга туры китерелә.
